ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	21.11.2024թ.

	
	01/34-2/24196-2024

	Ուսումնասիրելով Ձեր 01.11.2024թ. NՆՄ/ԱՄ-2/33852-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է վերաբաշխման միջոցով ՀՀ 2024թ. պետական բյուջեով նախատեսված ՀՀ աշխատանքի և սոցիալական հարցերի նախարարությանը հատկացված «1225. Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով առանձին սոցիալական խմբերին տրվող սոցիալական աջակցություն» ծրագրի «12018. Լեռնային Ղարաբաղից տեղահանվածներին կեցության և այլ ծախսերը հոգալու համար սոցիալական աջակցություն» միջոցառումից 330,000․0 հազ․ դրամ հատկացնել «1160. Հաշմանդամություն ունեցող անձանց աջակցություն» ծրագրի 12001 «Պետական հավաստագրերով աջակցող միջոցների տրամադրում և վերանորոգում» միջոցառմանը՝ պայմանավորված հաշմանդամություն ունեցող անձանց աջակցող միջոցներ ստանալու և դրանց վերանորոգում իրականացնելու նպատակով 2024 թվականի 9 ամիսների ընթացքում նախատեսվածից ավելի շահառուների դիմելու հանգամանքով:
Հարկ է նշել, որ դեռևս 02.05.2024թ.-ին ՀՀ կառավարության N 627-Ն որոշմամբ ՀՀ կառավարության պահուստային ֆոնդից 48.5 մլրդ դրամ վերաբաշխման միջոցով հատկացվել է «1225. ծրագրի «12018. Լեռնային Ղարաբաղից տեղահանվածներին կեցության և այլ ծախսերը հոգալու համար սոցիալական աջակցություն» միջոցառմանը:
Այս կապակցությամբ հայտնում ենք, ՀՀ կառավարության 28.12.2023թ. N 2323-Ն որոշման հավելված N 12-ով հաստատված կարգի 5-րդ կետով սահմանվել է, որ գլխավոր կարգադրիչները բյուջեի կատարման ընթացքում 2024 թվականի պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել:
Միաժամանակ հայտնում ենք, որ դեռևս ՀՀ կառավարության 27.06.2024թ. «Հաշմանդամություն ունեցող անձանց աջակցող միջոցներ տրամադրելու և դրանց վերանորոգումն իրականացնելու կարգը և պայմանները, աջակցող միջոցների ցանկը, պետական հավաստագրերի և դրանց հիման վրա տրամադրվող աջակցող միջոցների վերանորոգման փոխհատուցման գումարի չափը, առանց պետական հավաստագրերի տրամադրվող աջակցող միջոցների և դրանց վերանորոգման փոխհատուցման գումարի չափը հաստատելու մասին» N 1004-Ն որոշման վերջնականացված նախագծի հիմնավորմամբ ՀՀ աշխատանքի և սոցիալական հարցերի նախարարության կողմից սահմանվել էր այն պնդումը, որ վերջինիս  ընդունման դեպքում ՀՀ պետական բյուջեից լրացուցիչ ծախսեր չեն պահանջվի և 2024թ.-ին ծառայությունները կտրամադրվեն պետական բյուջեով հաստատված՝ 1,823,419.2 հազ. դրամ գումարի շրջանակներում:
Վերոնշյալ պնդումը հիմք է տվել ենթադրելու, որ ՀՀ աշխատանքի և սոցիալական հարցերի նախարարության կողմից համապատասխան հաշվարկների հիման վրա կատարվել են ռիսկերի գնահատում և 2024թ-ի պետական բյուջեով նախատեսված միջոցները համարվել են լիովին բավարար և իրատեսական՝ միջոցառումների իրականացման համար, ներառյալ նաև Լեռնային Ղարաբաղից բռնի տեղահանված անձանց աջակցող միջոցների տրամադրումը։ Այդ կապակցությամբ առաջարկում ենք վերանայել մինչև տարեվերջ իրականացված կանխատեսումները՝ անհրաժեշտության դեպքում ճշգրտելով Նախագծում ներկայացված լրացուցիչ ֆինանսավորման պահանջի չափը:
Ելնելով վերոգրյալից և հաշվի առնելով հարցի հրատապությունն ու խնդրի զգայունությունը՝ հայտնում ենք, որ Նախագծի վերաբերյալ սկզբունքային առումով առարկություններ չունենք պայմանով, որ ֆինանսական միջոցների տրամադրումը կիրականացվի ՀՀ 2024թ.-ի պետական բյուջեով սոցիալական պաշտպանության ոլորտին հատկացված այլ միջոցների հաշվին՝ ոլորտային առաջնահերթություններից ելնելով:

 Ընդունվել է, խմբագրվել:




